
ᑲᒥᓴᓇᐅᑉ ᐅᖃᐅᓯᖏᑦ 
ᐅᑯᐊ ᐅᓂᒃᑳᑦ ᐊᑐᖅᑐᑦ ᐊᐃᕐᕆᓕ 1, 20240−ᒥᑦ ᒫᔾᔨ 31, 2025−ᒧᑦ.  ᐅᑯᐊ ᐅᓂᒃᑳᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᒃᐸᑕ, ᑕᓪᓕᒪᑦ ᐊᕐᕌᒍᓄᑦ ᐃᓕᓯᒪᓂᕋ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᕋ ᐃᓱᒪᑲᓴᑦᑎᐊᕐᓂᐊᖅᑐᖅ,  
ᑎᒃᑯᐊᖅᑕᐅᒃᑲᓐᓂᕋᓱᔾᔮᓐᖏᑦᑐᖓ.  ᐅᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᕙᓐᓂᓐᖔᖅᑐᑦ 
ᑭᖑᓪᓕᖅᐹᖑᓂᐊᓯᔪᑦ. 

ᖁᔭᓐᓇᒦᖅᐳᖓ 
ᐃᓱᓕᑦᑎᓂᐊᕐᓂᕋ ᖃᒡᓯᕙᓪᓕᐊᑎᓪᓗᒍ, ᑕᐃᒃᑯᐊ ᐅᕙᓐᓂᒃ ᐃᑲᔪᖃᑦᑕᓚᐅᖅᑐᑦ ᖁᔭᓐᓇᒦᖅᐸᒃᑲ. 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᑎᑎᕋᕐᕕᑦᑎᓐᓂᒃ ᐃᑲᔪᖃᑦᑕᖅᑐᑦ ᐊᓪᓚᕕᖕᒥ 
ᑲᒪᒋᔭᐅᔭᕆᐊᓖᑦ ᐱᓪᓗᒋᑦ.  ᑖᒃᑯᓄᖓ ᐃᓚᒋᔭᐅᖃᑕᐅᕗᑦ 
ᑮᓇᐅᔭᓕᕆᓂᖅ, ᐃᖅᑲᓇᐃᔭᖅᑐᓕᕆᓂᖅ ᐊᒻᒪ ᖃᕆᓴᐅᔭᓕᕆᓂᖅ.  
ᑖᒃᑯᐊᖑᓐᖏᑉᐸᑕ ᑎᑎᕋᕐᕕᕗᑦ ᐃᖏᕐᕋᓇᔭᓐᖏᒃᑐᑦ.  ᑕᒪᕐᒥᑦᑎᐊᖅ 
ᑕᐃᑲᓂ ᐃᖅᑲᓇᐃᔭᖅᑐᑦ ᖁᔭᒋᕙᒃᑲ, ᐱᓗᐊᕐᓗᒍ ᐅᐃᓐ ᐸᓐᔅ, ᑖᓯ 
ᑯᓗᓛᖅ, ᐋᓕᒃᔅ ᕚᓪᕗᐃᓐ, ᐊᒻᒪ ᒪᓕᒐᓕᐅᕐᕕᖕᒧᑦ 
ᑎᑎᕋᖅᑎᒋᔭᐅᓚᐅᖅᑐᖅ ᑎᑎᕋᖅᑎᒋᔭᐅᓕᖅᑐᕐᓗᒍ ᔮᓐ ᑯᐊᒃ ᐊᒻᒪ 
ᓯᑏᕙᓐ ᐃᓄᒃᓱᒃ; ᐃᓱᒪᒋᓗᐊᓐᖑᐊᕆᕙᕋ ᖃᕆᓴᐅᔭᓕᕆᒃᑳᓗᒃ ᐳᕋᐃᔭᓐ 
ᐅᐃᑦᔮᓂ−ᓴᐅᓐ. 

ᐃᒻᒥᒃᑰᖅᖢᓂ ᑕᒪᔨᖁᓪᓗᓂ ᑭᐱᓐᖑᓇᖅᓯᕙᒃᑐᖅ, ᐱᓗᐊᕐᓗᒍ ᐃᓄᑑᓪᓗᖓ ᐃᖅᑲᓇᐃᔭᖃᑦᑕᕋᒪ.  
ᐃᖃᓗᖕᓃᖃᑎᒃᑲ ᐃᒻᒥᒃᑰᖅᑐᑦ ᑲᒪᔩᑦ, ᐱᓗᐊᕐᓗᒍ ᔭᐃᓐ ᐸᐃᑦᔅ (ᓱᕈᓯᑉᓄᒃ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ) ᐊᒻᒪ ᑳᓖᓐ ᐋᕆᐊᒃ (ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᖅᑐᖅ( ᐊᒃᓱᐊᓗᒃ 
ᐃᑲᔪᖅᑎᒋᓯᒪᔮᒃᑲᒃ ᖃᐅᔨᒪᔨᑕᕆᖃᑦᑕᖅᖢᒋᓪᓗ. 

ᒐᕙᒪᒃᑯ ᐱᓕᕆᕕᐊ ᐱᓕᕆᑦᑎᐊᕐᓂᖅᐹᖑᔪᑦ ᐱᔾᔪᑎᒋᓪᓗᒍ ᐊᑐᐃᓐᓇᖃᕐᓂᖅ 
ᑲᓐᖑᓇᖅᑐᓕᕆᓂᕐᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  ᐊᑯᓂᐊᓗᒃ ᑲᓐᖑᓇᖅᑐᓕᕆᔨᐅᔪᖅ, ᒧᕉᒋᔅ 
ᓇᕋᔭᓇᓐ ᐱᓗᐊᓐᖑᐊᕐᓗᒍ ᐃᖅᑲᓇᐃᔭᑦᑎᐊᕐᓂᖅᐹᖅ.  ᖁᔭᓕᔪᒪᖕᒥᔭᕋ ᒥᓂᔅᑕᐅᑉ ᑐᒡᓕᐊ, ᒦᒐᓐ 
ᕼᐊᓐᑦ.  ᐊᑐᐃᓐᓇᖃᕐᓂᖅ ᑲᓐᖑᓇᖅᑐᓕᕆᓂᕐᓗ ᐱᓪᓗᒍ, ᓯᕗᒃᑲᖅᑕᖅᑏᑦ 
ᓯᕗᒃᑲᖅᑕᑦᑎᐊᖅᑎᓪᓗᒋᑦ ᐊᒃᓱᐊᓗᒃ ᐱᒻᒪᕆᐅᔪᖅ. 

ᐊᓯᐊᑦᑕᐅᖅ ᐱᓕᕆᕕᒃ ᐱᓕᕆᑦᑎᐊᖅᑐᒻᒪᕆᐅᖕᒥᔪᖅ ᐊᑐᐃᓐᓇᖃᕐᓂᖅ ᑲᓐᖑᓇᖅᑐᓕᕆᓂᕐᓗ 
ᐱᓪᓗᒍ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ.  (ᐊᑎᕆᓚᐅᖅᑕᕋᓗᐊᓗᐊᖓ ᐲᖅᑕᐅᓪᓗᓂ 
ᐊᓯᐊᓂᒃ ᑕᐃᔭᐅᓕᖅᑐᖅ.)  ᒥᓂᔅᑕᐅᑉ ᑐᖏᓕᐊ ᑲᐃᓪ ᓰᓕ ᒫᓐᓇ ᐃᖏᕐᕋᔾᔪᑎᓕᕆᓂᕐᒧᑦ 
ᐱᖁᑎᕐᔪᐊᓕᕆᓂᕐᒧᓪᓗ  ᐱᓕᕆᕕᐊᓃᓕᖅᑐᖅ.  ᑖᓐᓇ ᖁᔭᓕᔭᐅᔭᕆᐊᖃᕐᒥᔪᖅᑕᖅ 

ᐊᑐᐃᓐᓇᖃᕐᓂᖅ ᑲᓐᖑᓇᖅᑐᓕᕆᓂᕐᓗ ᐱᓪᓗᒍ, ᐊᒻᒪ ᑕᐃᒪᐃᖏᓐᓇᕐᓂᐊᖅᑐᒃᓴᐅᓪᓗᓂ 
ᐱᓕᕆᕕᑖᓵᕐᒥᓂ. 

ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑐᑭᒧᐊᒃᑏᑦ ᐊᑐᓂ ᑎᒥᓐᖑᖅᑎᑕᐅᓯᒪᔪᓂ 
ᐱᔭᕐᓂᓐᖏᓐᓂᖅᐹᒥᒃ ᖁᔭᓐᓇᒦᖅᑕᐅᓚᐅᖅᓯᒪᖢᑎᒡᓗ ᐱᓕᕆᐊᓖᑦ, ᑐᑭᒧᐊᒃᑎᖃᑦᑎᐊᓐᖏᖢᑎᒃ 
ᐊᒻᒪ ᐊᑭᓕᖅᓱᖅᑕᐅᓂᖏᑦ ᐊᑦᑎᒃᖢᑎᒃ.  ᑕᒃᑯᓄᖓ ᑕᑯᔭᖅᑐᓕᕌᖓᒪ ᐱᐅᒋᔭᐅᓐᖏᑦᑐᖅ, 
ᑐᑭᖃᕐᒪᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᑐᓂᔭᐅᓂᐊᕐᓂᕐᒥᓂᒃ.  ᐊᑐᓂ ᖁᔭᓐᓇᒦᖅᐸᒃᑲ.  
ᓯᕗᓪᓕᖅᐹᖑᓪᓗᑎᒃ ᑖᒃᑯᐊ ᑕᑯᔭᐅᖃᑦᑕᖅᑐᑦ ᐃᑲᔪᖅᑕᐅᔪᒪᔪᖃᓕᕌᖓᑦ. 

ᑭᖑᓪᓕᕐᒥᒃ, ᓄᓇᕗᒻᒥᐅᑦ ᖁᔭᓐᓇᒦᕈᒪᔭᒃᑲ ᐊᑐᖃᑦᑕᕐᒪᑕ ᐊᑐᐃᓐᓇᖃᕐᓂᕐᒨᖓᔪᓂᒃ 
ᑲᓐᖑᓇᖅᑐᓕᕆᓂᒃᑰᖃᑦᑕᖅᑐᑦ.  ᑕᒪᒃᑯᐊ ᐱᓕᕆᕖᑦ ᐊᑐᖅᑕᐅᓐᖏᑦᑕᕌᖓᒥᒃ ᓱᓇᐅᓇᔭᓐᖏᑦᑐᑦ.  
ᑖᒃᑯᐊ ᑭᒡᒐᖅᑐᖅᖢᒋᑦ ᓇᐅᑦᑎᖅᓱᖅᑎᐅᖃᑦᑕᖅᐳᖓ.  ᐃᒻᒪᖄ, ᑲᑐᔾᔨᖃᑎᒌᖕᓂᒃᑯᑦ ᐊᒃᓱᓪᓘᓐᓃᑦ 
ᒥᑭᔫᒐᓗᐊᕐᒥᒃ ᐋᖅᑭᒋᐊᖅᓯᒃᑲᓐᓂᕐᓂᖅᐳᒍᑦ. 

ᐱᐅᓂᖅᐹᒥᒃ ᓴᖅᑭᑦᑐᖃᓚᐅᕐᓂᖓ 
ᖃᐅᔨᒪᔭᐅᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐊᒃᓱᕈᕐᓇᖅᑐᒃᑰᖅᓯᒪᖕᒪᑕ ᐊᑐᐃᓐᓇᖃᕐᓂᖅ 
ᑲᓐᖑᓇᖅᑐᓕᕆᓂᒃᑯᓪᓗ ᐊᖏᕈᑎᖏᓐᓂᒃ ᒪᓕᒋᐊᒃᓴᖅ.  ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑎᒍᑦ 
ᐱᔾᔪᑎᖏᑦ ᓇᓗᓇᐃᖃᑦᑕᖅᓯᒪᔭᒃᑲ ᐊᒻᒪ 100 ᐅᖓᑖᓃᑦᑐᑦ ᕿᒥᕐᕈᓂᕐᒧᑦ ᐅᓂᒃᑳᑦ 
ᓴᖅᑭᖃᑦᑕᖅᓯᒪᔭᓐᓂ. 

ᑕᒪᒃᑯᐊ ᑲᒪᒋᓂᐊᕐᓗᒍ, ᒫᓐᓇᐅᔪᖅ ᒐᕙᒪᒋᔭᐅᔪᑦ ᐊᖏᓂᖅᓴᒥᒃ ᑐᑦᑕᕐᕕᖕᒥᒃ ᑎᑎᕋᕐᕕᖕᒥᒃ 
ᓴᖅᑭᑦᑎᓚᐅᖅᑐᑦ, ᒐᕙᒪᓕᕆᔨᒃᑯᑦ ᐱᓕᕆᕕᐊ ᐊᖅᑯᑎᒋᓪᓗᒍ.  ᖁᔭᓐᓇᒦᕈᒪᔭᕋ ᓯᕗᓕᖅᑎ 
ᐊᕿᐊᕈᖅ ᑕᒪᑐᒥᖓ ᐱᒋᐊᖅᑎᑦᑎᓚᐅᕐᒪᑦ.  ᑕᒪᓐᓇ ᐊᖏᒡᓕᒋᐊᖅᑕᐅᓯᒋᐊᓚᐅᖅᑐᖅ 
ᐊᐅᓚᑦᓯᔨᒋᓚᐅᖅᑕᖓᓄᑦ, ᔫᕆ ᐹᑦᒧᕌᕝ, ᐊᒻᒪ ᒫᓐᓇ ᐊᐅᓚᑦᓯᔨᒋᓕᖅᑕᖓᓄᑦ, ᒫᒃ ᕗᐃᑦᔮᓂ.  
ᑕᒪᒃᑮᒃ ᖁᔭᓐᓇᒦᖅᐹᒃᑲᒃ. 

ᑎᑎᕋᕐᕕᖃᖅᑎᓪᓗᒋᑦ ᑐᑦᑕᕐᕕᒋᔭᐅᔪᒥ ᐃᖅᑲᓇᐃᔭᖅᑎᖃᑦᑎᐊᖅᖢᑎᒃ, ᓄᓇᕗᑦ ᒐᕙᒪᒃᑯᑦ 
ᓱᑲᓐᓂᖅᓴᒃᑯᑦ ᑭᐅᑦᑕᕈᓐᓇᖅᓯᓂᐊᖅᑐᑦ ᐊᑐᐃᓐᓇᖃᕐᓂᖅ ᑲᓐᖑᓇᖅᑑᑎᑕᐅᔭᕆᐊᓖᓪᓗ ᐱᓪᓗᒋᑦ.  
ᐱᖏᐊᓵᕋᓗᐊᖅᑎᓪᓗᒋᑦ ᐊᓯᔾᔨᕐᓂᖓ ᐅᔾᔨᕆᔭᕋ.  ᑖᓐᓇ ᑐᑦᑕᕐᕕᒃ ᖁᕝᕙᕆᐊᖅᑎᑦᑎᔪᖅ 
ᑭᒃᑯᓕᒫᓂᕐ.  ᐃᓕᓯᒪᓂᓐᓂᓗ ᑖᓐᓇ ᐱᐅᓂᖅᐹᖑᓯᒪᓪᓗᓂ. 

ᒍᕌᒻ ᔅᑎᐅᓪ  
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ   

ᖃᓄᐃᓕᐅᖃᑦᑕᕐᓂᕗᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᖢᓂ ᑲᒪᔨᐅᕗᖅ ᓄᓇᕗᑦ 
ᒪᓕᒐᓕᐅᕐᕕᐊᓄᑦ, ᐊᑐᖅᖢᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖅᑐᓪᓗ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖓᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 61.  

ᑭᓱᓕᒫᑦ ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᕐᒥᓐᖔᖅᐳᑦ.  

ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ 
ᐱᖓᓱᓪᓗᐊᑕᕐᓂᒃ ᐊᐅᓚᑦᓯᕗᖅ:  

• ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ 
ᐊᑐᖅᑕᐅᓪᓗᓂ ᑕᖅᑲᒃᑯᐊ ᐱᔪᓐᓇᐅᑎᖃᖅᐳᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᑎᑎᖅᑲᓂᒃ 
ᓄᓇᕗᑦ ᒐᕙᒪᒃᑯᓐᓄᑦ ᐸᐸᑕᐅᔪᓂᒃ, ᐊᑐᓐᖏᑦᑐᖅᑕᖃᐅᖅᖢᓂ.  

• ᓄᓇᕗᒻᒥᐅᓂᒃ ᖃᐅᔨᒪᑎᑦᑎᔪᓐᓇᖅᐳᖅ ᑭᓱᑦ ᑐᓴᐅᒪᔾᔪᑏᑦ ᓄᓇᕗᑦ ᒐᕙᒪᒃᑯᓐᓄᑦ 
ᐸᐸᑕᐅᖕᒪᖔᖏᑦ, ᐊᒻᒪ ᑕᒻᒪᖅᓯᒪᔪᖅᑕᖃᖅᐸᑦ ᐋᖅᑭᒋᐊᕐᕕᖃᖅᖢᓂ.  

• ᓴᐳᒻᒥᐅᓯᖅᓯᓯᒪᒋᕗᖅ ᐃᒻᒥᒨᖅᑐᓂᒃ ᓄᓇᕗᒻᒥᐅᓅᖓᔪᓂᒃ, ᐊᖏᖅᑕᐅᓯᒪᓐᖏᓪᓗᑎᒃ 
ᑲᑎᖅᓱᖅᑕᐅᔪᓐᓇᓐᖏᖢᑎᒃ, ᐊᑐᖅᑕᐅᔪᓐᓇᓐᖏᖢᑎᒃ ᓴᖅᑭᑕᐅᔪᓐᓇᓐᖏᖢᑎᒡᓗ 
ᐃᒻᒥᒨᖅᑐᑦ ᑐᓴᐅᒪᔾᔪᑏᑦ.  

ᑲᒥᓴᓇ ᐱᔭᒃᓴᖃᓪᓗᐊᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒪᓕᖕᒪᖔᖏᑦ ᑕᐃᒫᑦᑎᐊᖅ ᓄᓇᕗᒻᒥ 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᕐᒥᒃ. ᑕᐃᒪᐃᒡᒍᕗᖅ 
ᓄᓇᕗᒻᒥᐅᑕᖅ ᑐᒃᓯᕋᕋᓗᐊᕐᓗᓂ ᓈᒻᒪᒃᓴᓐᖏᑉᐸᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᓐᓂᒃ 
ᑐᓴᐅᒪᔾᔪᑎᓂᒃ ᑐᒃᓯᕌᖃᓚᐅᖅᑎᓪᓗᒍ, ᐅᕝᕙᓘᓐᓃᑦ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ 
ᓯᖁᒥᑕᐅᓇᓱᒋᒍᓂᒋᑦ. ᐅᖃᐱᓗᒃᑐᖃᖅᐸᑦ, ᑲᒥᓴᓇ ᐱᖁᔭᕐᒥᒃ ᕿᒥᕐᕈᐊᕋᔭᖅᑐᖅ ᐊᒻᒪ 
ᓱᓕᔪᕐᓇᐅᑎᓂᒃ, ᐊᑐᓕᖁᔭᓕᐅᓕᕐᓗᓂᓗ ᓄᓇᕗᑦ ᒐᕙᒪᒃᑯᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᖓ 
ᑖᓐᓇ ᐅᖃᐱᓘᑕᐅᓚᐅᖅᑐᖅ.  

ᑲᒥᓴᓇ ᖃᐅᔨᓴᐃᖃᑦᑕᕐᒥᔪᖅ ᐊᒻᒪ ᓂᓪᓕᐅᑎᖃᕈᓐᓇᖅᖢᓂ ᐊᑐᐃᓐᓇᖃᕐᓂᖅ 
ᑲᓐᖑᓇᖅᑑᑎᑕᐅᔭᕆᐊᖃᖅᑐᓪᓗ ᒥᒃᓵᓄᑦ ᓄᓇᕗᑦ ᒐᕙᒪᒃᑯᑦ ᐱᔾᔪᑕᐅᖃᑕᐅᑎᓪᓗᒋᑦ. 

2024-25−ᒥ ᓄᑖᑦ ᑐᖅᑯᖅᑕᐅᓯᒪᔪᑦ 
 
ᓄᑖᑦ ᑐᖅᑯᖅᑕᐅᓯᒪᔪᖅᑦ 
2024-25 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑎᑎᕋᕐᕕᐊ ᒪᑐᐃᖅᓯᓚᐅᖅᑐᑦ107 ᓄᑖᓂᒃ ᐸᐸᑕᐅᔪᓂᒃ (ᐊᕐᕌᓂ:  61). 

ᓯᒃᑭᑦᑕᖅ 1 ᓇᓗᓇᐃᖅᓯᕗᖅ ᖃᓄᐃᑦᑐᑦ ᐱᓗᐊᓐᖑᐊᕐᓗᒋᑦ ᓴᖅᑭᑕᐅᓚᐅᕐᒪᖔᖏᑦ ᒪᑐᐃᖅᑕᕕᓃᑦ 
2024-25-ᒥ ᐊᒻᒪ ᐊᕐᕌᒎᒃ ᒪᕐᕉᒃ ᑐᖔᓂ. 

                        ᓯᒃᑭᑦᑕᖅ 1. ᖃᓄᐃᑦᑑᓂᖏᑦ 

 

 

 
 
 
 
 
 
 
 
 

 

 

 

2024−25−ᒥ ᐸᑉᐹᑦ ᑲᒪᒋᔭᕆᐊᖃᖅᓯᒪᔭᒃᑲ ᐅᓄᕐᓂᖅᓴᒻᒪᕆᐅᓚᐅᖅᑐᑦ ᐊᕐᕌᒎᒃ ᒪᕐᕉᒃ 
ᐊᓂᒍᖅᑐᓂ. ᑭᓱᒥᑭᐊ ᐱᔾᔪᑎᖃᕐᒪᖔᑦ ᑐᑭᓯᓇᓐᖏᑦᑐᑦ. ᐅᑯᐊ 
ᑕᐃᒪᐃᔾᔪᑎᒋᑐᐃᓐᓇᕆᐊᖃᖅᑕᖏᑦ: 

ᖃᓄᐃᑦᑑᓂᖏᑦ 24-25 23-24 22-23 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ 

ᓴᖅᑭᑕᕕᓃᑦ ᕿᒥᕐᕈᔭᐅᓂᖏᑦ 25 15 16 
ᓴᖅᑭᑦᑎᔪᒪᓐᖏᓐᓂᖅ ᕿᒥᕐᕈᔭᐅᓂᖓ 1 2 4 
ᐱᔭᕇᕐᕕᒃᓴᖓᑕ ᐅᖓᕙᕆᐊᖅᑕᐅᓂᖓᑕ 
ᕿᒥᕐᕈᔭᐅᓂᖓ 

0 0 6 

ᕿᒥᕐᕈᑎᑦᑎᓂᕐᒧᑦ ᐊᑭᓕᐅᑏᑦ 2 1 2 
ᑕᖅᑳᓐᖔᖅᑐᒧᑦ ᕿᒥᕐᕈᖁᔭᐅᓂᖅ 0 1 0 
ᐃᒃᓯᓐᓇᐃᔪᓐᓇᖅᑎᑕᐅᓂᖅ 0 0 1 
ᑕᒻᒪᖅᓯᒪᔪᓂᒃ ᐋᖅᑭᒃᓯᓂᖅ 1 0 0 

ᐃᒻᒥᒨᖓᔪᑦ 
ᐃᒻᒥᒨᖓᔪᑦ ᓯᖁᒥᑕᐅᓂᖏᓐᓄᑦ ᖃᐅᔨᒃᑲᐅᒃ 27 13 15 
ᐃᒻᒥᒨᖓᔪᑦ ᓯᖁᒥᑕᐅᓂᖏᓐᓄᑦ 
ᐅᖃᐱᓘᑎᖃᕐᓂᖅ 

19 9 16 

ᓇᖕᒥᓂᖅ ᖃᐅᔨᓴᐃᓂᕐᒥᒃ ᐱᒋᐊᖅᑎᑦᑎᓂᖅ 0 3 1 
ᐊᓯᖏᑦ 

ᐅᖃᐅᓯᖃᕐᕕᒋᖁᔨᓂᖅ 13 7 9 
ᐊᓪᓚᕕᓕᕆᓂᕐᒧᑦ ᑐᕌᖓᔪᑦ 19 10 5 
    
ᑲᑎᓪᓗᒋᑦ 107 61 75 

• 2024-25 ᐊᒻᒪ/ᐅᕝᕙᓘᓐᓃᑦ 2023-24 ᓈᓴᖅᑕᐅᓯᒪᓂᖏᑦᑎᒎᖓᑐᐃᓐᓇᕆᐊᓖᑦ.  
(ᑭᔨᓕᓯᓂᐊᖅᑕᕕᓂᕐᓂᒃ ᐊᑐᖅᖢᓂ ᓄᓇᕗᑦ ᐃᓄᑭᑦᑑᑎᓪᓗᒍ, ᑕᐃᒪᐃᑦᑐᓂᒃ 
ᓴᖅᑭᑦᑐᖃᕋᔪᒃᑐᖅ.)  ᑖᓐᓇ ᐱᔾᔪᑎᒃᓴᕆᓂᖅᐹᕆᔪᓇᖅᑕᖓ. 

• ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓂᒃ ᐊᐅᓚᑦᑎᔾᔪᓯᕆᖃᑦᑕᖅᑕᖏᑦ ᐃᒻᒪᖄ 
ᐱᐅᔪᓐᓃᒃᑲᓐᓂᖅᑐᖅ, ᑕᐃᒪᐃᓐᓂᖓᓄᓪᓗ ᐅᓄᕐᓂᖅᓴᐅᓕᖅᑐᑦ ᐃᒻᒥᒧᑦ ᑐᕌᖓᔪᑦ 
ᒪᓕᒐᖏᑦ ᐅᖃᐱᓘᑕᐅᔪᓪᓗ ᓯᖁᒥᑕᐅᒐᔪᖕᓂᖅᓴᐅᓕᖅᓗᑎᒃ.  ᑕᐃᒪᐃᑐᐃᓐᓇᕆᐊᓖᒃ, 
ᑕᐃᒪᐃᓐᖏᑐᐃᓐᓇᕆᐊᖃᖅᖢᓂᓗ. 

• ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪ ᓄᓇᖅᑲᑎᒌᑦ ᐃᒻᒪᖄ ᖃᐅᔨᒪᓂᖅᓴᐅᓕᖅᑐᑦ 
ᐱᔪᓐᓇᐅᑎᒥᖕᓂᒃ (ᓄᓇᖅᑲᑎᒌᑦ ᐱᓪᓗᒋᑦ) ᐊᒻᒪ ᖃᓄᐃᑦᑐᓂᒃ 
ᐃᖅᑲᓇᐃᔮᖅᑖᖅᑎᑕᐅᓯᒪᖕᒪᖔᖏᑦ ᒐᕙᒪᒃᑯᑦ ᑎᒥᖁᑎᖏᑦ).  ᑕᐃᒪᐃᑐᐃᓐᓇᕆᐊᓕᒃ, 
ᑕᐃᒪᐃᓐᖏᑐᐃᓐᓇᕆᐊᖃᖅᖢᓂᓗ. 

ᓯᒃᑭᑦᑕᖅ 2 (ᒪᒃᐱᕐᓗᒍ) ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᔪᖅ 107−ᓂᒃ ᑲᒪᖁᔨᔪᖅ 
ᒪᑐᐃᖅᑕᐅᓚᐅᖅᓯᒪᔪᖅ 2024 25−ᒥ, ᐅᓄᕐᓂᖅᐹᑦ ᖁᑦᑎᖕᓂᖅᐹᖑᓪᓗᑎᒃ ᐅᓄᓐᖏᓛᑦ 
ᐊᑦᑎᓛᖑᓪᓗᑎᒃ, ᐊᒻᒪ ᓈᓴᐅᑎᖏᑦ ᖃᓄᑎᒋ ᐊᑦᑎᖕᓂᖅᓴᐅᖕᒪᖔᑦ ᖁᕝᕙᓯᖕᓂᖃᕐᒪᖔᖏᓪᓗ 
ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᔪᓂ. 

ᒪᕐᕉᒃ ᑕᑯᓗᐊᓚᐅᖅᑕᒃᑲ ᓯᒃᑭᑦᑕᖅ 2−ᒥ. 

ᓯᕗᓪᓕᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖁᕝᕙᓯᖕᓂᖅᐹᖑᐃᓐᓇᖅᑐᑦ, ᐅᓄᖅᑑᔾᔪᑎᖃᑎᖓᑕ 
ᐸᐃᑉᐹᖁᑎᖏᑦ ᒪᕐᕈᐊᖅᑕᓪᓗᐊᖅᓗᓂᒋᑦ.  ᑕᐃᒪᓐᓇ ᐱᐅᓯᖃᐃᓐᓇᖅᑐᑦ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ ᐊᖏᔪᐊᓘᔪᖅ, ᑲᒪᒋᔭᖃᖃᑦᑕᖅᖢᑎᒡᓗ ᐅᓄᓛᓂᒃ 
ᐃᒻᒥᒨᖓᔪᓂᒃ.  ᐃᒻᒥᒨᖓᔪᓄᑦ ᒪᓕᒐᖏᓐᓂᒃ ᓯᖁᒥᑦᑎᔪᖃᖅᑎᓪᓗᒍ ᐅᖃᐅᓯᕇᓐᓇᖃᑦᑕᖅᑕᖏᑦ.  
ᑖᒃᑯᐊ ᑕᐃᒪᓐᖓᓕᒫᐸᓗᒃ ᐅᓄᓛᓂᒃ ᐊᑐᐃᓐᓇᕈᓲᑦ ᐃᒻᒥᒨᖓᔪᓂᒡᓗ ᐸᐃᑉᐹᓂᒃ 
ᐱᓯᒪᑦᑎᓂᖅᐹᖑᓪᓗᑎᒃ.ᐊᐃᑉᐹ, ᕿᒥᕐᕈᔭᐅᖁᔭᐅᔪᑦ ᐸᐃᑉᐹᐹᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᐅᓄᖅᓯᑲᓪᓚᓚᐅᖅᑐᑦ (ᐱᖓᓲᓚᐅᖅᑐᑦ 15-ᖑᓕᖅᑐᑦ).  ᐱᔾᔪᑎᓪᓗᐊᑕᖓ, ᐅᕙ ᐃᓱᒪᖓᒍᑦ, 
2023-2024 ᐊᕐᕌᒍᐊ ᐱᐅᓯᕆᔭᐅᓐᖏᑦᑐᒥᒃ ᐊᑐᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ.  ᐊᔾᔨᐅᓐᖏᑦᑐᒥᒃ 
ᐊᑐᖅᓯᒪᔪᑦ ᐊᕐᕌᒍᒥ ᐊᑕᐅᓯᕐᒥ ᐱᖓᓱᐃᓐᓇᕐᓂᒃ ᑲᒪᓚᐅᖅᖢᑎᒃ, ᐊᒻᒪ 2024-25−ᒥ 
ᐅᓄᖅᓯᑲᓪᓚᒃᖢᑎᒃ. 

ᓯᒃᑭᑦᑕᖅ 2. ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᑲᓐᖑᓇᖅᑑᑎᑕᐅᔪᓂᒃ ᐸᐃᑉᐹᓕᕆᖃᑦᑕᖅᑐᑦ 

 

 

 

 

 

 

 

 

  

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 24-25 23-24 22-23 
ᐋᓐᓂᐊᖃᑦᑕᕐᓂᓐᖏᑦᑐᓕᕆᔨᑦ 31 13 13 
ᐃᖅᑲᓇᐃᔭᖅᑐᓕᕆᔨᑦ 15 3 10 
ᐃᓕᓐᓂᐊᖅᑐᓕᕆᔨᑦ 13 8 7 
ᐃᓄᓕᕆᔨᑦ 7 3 2 
ᒪᓕᒐᓕᕆᔨᑦ 5 4 20 
ᐃᖅᑲᓇᐃᔭᕐᕕᖕᒥ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔾᔭᒃᓴᕐᓂᕐᒧᓪᓗ ᑲᒥᓴᐃᑦ 

5 2 1 

ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ 

3 7 5 

ᑮᓇᐅᔭᓕᕆᔨᑦ 3 3 4 
ᒐᕙᒪᓕᕆᔨᑦ 2 2 0 
ᓄᓇᕗᒻᒥ ᓯᓚᑦᑐᖅᓴᕐᕕᒃ 2 0 0 
ᐅᖃᐅᓯᓕᕆᓂᕐᒧᑦ ᑲᒥᓴᓇ 2 1 0 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ 

0 2 0 

ᐊᕙᑎᓕᕆᔨᑦ 1 0 0 
ᓱᓕᑦᑎᐊᕐᓂᕐᒧᑦ ᑲᒪᔨ 1 0 0 
ᓱᓕᑦᑎᐊᕐᓂᕐᒧᑦ ᑲᒥᓴᓇ 1 0 0 
ᓄᓇᕗᒻᒥ ᐃᒡᓗᓕᕆᔨᕐᔪᐊᑦ 1 1 1 
ᓄᓇᕗᒻᒥ ᐃᒥᐊᓗᓕᕆᔩᑦ 
ᓱᕐᕋᖕᓇᖅᑐᓕᕆᔨᓪᓗ ᑲᑎᒪᔨᖏᑦ 

0 1 1 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᑦ 0 0 1 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 0 0 2 
ᐱᑕᖃᓐᖏ 15 10 5 
ᐊᓯᖏᑦ 0 1 3 
    
ᑲᑎᓪᓗᒋᑦ 107 61 75 

ᓂᓪᓕᐅᑎᖃᖁᔭᐅᔪᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ 
ᐊᓯᖏᓐᓄᓪᓗ ᐅᖃᓪᓚᒋᐊᖅᑐᖁᔨᖃᑦᑕᖅᑐᑦ ᑐᑭᓯᒃᑲᓐᓂᕈᒪᓪᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐃᓗᓕᖏᑦ ᑭᓱᓪᓚᕆᖕᓂᒃ ᐃᓗᓕᖃᕐᒪᖔᖓ. ᓄᓇᕗᒻᒥ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᓕᒐᓕᐅᕐᕕᐅᑉ ᑎᒥᖁᑎᖏᓐᓄᑦ 
ᐅᖃᓪᓚᒋᐊᖅᑐᖃᑦᑕᖅᓯᒪᖕᒥᔪᖅ ᐱᖁᔭᒃᓴᓂᒃ ᐊᑐᐊᒐᓕᕆᔪᓂᒡᓘᓐᓃᑦ ᐅᖃᐅᓯᖃᕆᐊᖅᑐᖅᖢᓂ.  

ᑕᒪᑐᒪᓂ ᐊᕐᕌᒍᒥ, ᐅᑯᓄᖓ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ 
ᐅᖃᖃᑎᒋᓚᐅᖅᑕᒃᑲ ᐊᑐᐊᒐᒃᓴᑦ ᒥᒃᓵᓄᑦ ᐊᒻᒪ/ᐅᖃᐅᔾᔪᕆᐊᖅᑐᖅᓯᒪᔭᕕᓂᒃᑲ 
ᑐᑭᓯᒃᑲᓐᓂᕈᒪᔭᖏᑦ ᒪᓕᑐᐃᓐᓇᖅᖢᒋᑦ: 

 ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
 ᐃᓕᓐᓂᐊᖅᑐᓕᕆᔨᒃᑯᑦ 
 ᒐᕙᒪᓕᕆᔨᒃᑯᑦ (ᒪᕐᕉᒃ) 
 ᐋᓐᓂᐊᖃᕐᓇᓐᖏᑦᑐᓕᕆᔨᑦ 
 ᐃᖅᑲᓇᐃᔭᖅᑐᓕᕆᔨᑦ 
 ᒪᓕᒐᓕᕆᔨᒃᑯᑦ (ᒪᕐᕉᒃ) 
 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 ᓱᓕᑦᑎᐊᕐᓂᕐᒧᑦ ᑲᒥᓴᓇ 
 ᐅᖃᐅᓯᓕᕆᓂᕐᒧᑦ ᑲᒥᓴᓇ 
 ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᖃᑕᐅᔪᖅ 
 ᓇᖕᒥᓂᕆᔭᐅᔪᖅ ᑲᒻᐸᓂ 

ᐃᓚᖏᑦ ᐅᖃᓪᓚᖃᑎᒋᔭᖅᑐᖅᓯᒪᔭᒃᑲ ᑲᓐᖑᓇᖅᑑᑎᑕᐅᓚᐅᖅᑐᑦ (ᓲᕐᓗ ᑕᐃᓐᓇ 
ᒪᓕᒐᓕᐅᕐᕕᖕᒦᖃᑕᐅᔪᑦ, ᐅᕝᕙᓘᓐᓃᑦ ᐊᑐᐊᒐᒃᓴᓕᕆᔪᖅ, ᐅᕝᕙᓘᓐᓃᑦ ᐱᖁᔭᒃᓴᓂᒃ 
ᑎᑎᕋᖅᐸᓪᓕᐊᔪᖅ) ᑕᐃᒪᐃᓐᓂᖓᓄᓪᓗ ᐃᓗᓕᑯᓘᔭᖏᑦ ᐅᖃᐅᓯᕆᔪᓐᓇᓐᖏᑕᒃᑲ 
ᑭᓱᓕᕆᓚᐅᕐᒪᖔᖏᑦ. 

2024-25−ᒥ ᐱᔭᕇᓚᐅᖅᑕᐅᓚᐅᖅᑐᑦ ᐱᓇᐃᓗᑕᐅᓚᐅᖅᑐᓪᓗ 
 

ᐅᓄᓛᓂᒃ ᕿᒥᕐᕈᔭᐅᖁᔭᐅᔪᓂᒃ ᐅᓂᒃᑳᓂᒃ ᓴᖅᑭᑦᑎᓚᐅᖅᑐᒍᑦ 
2024-25-ᒥ ᕿᒥᕐᕈᖁᔨᓂᕐᒧᑦ ᐅᓂᒃᑳᓂᒃ 29−ᓂᒃ ᓴᖅᑭᑦᑎᓚᐅᖅᑐᒍᑦ.  ᑕᐃᒪᓐᖓᓂᑦ ᑖᒃᑯᐊ 
ᐅᓄᕐᓂᖅᐹᐅᓯᒪᔪᑦ.  ᐅᓄᖅᑑᓂᖅᓴᐅᒐᓗᐊᖅᑎᓪᓗᒋᑦ, ᓱᓕ ᐃᓱᒪᓕᐅᕈᑎᒋᓂᕗᑦ 
ᐊᓐᖑᑎᓯᒪᐃᓐᓇᖅᑐᑦ. 

 

ᐸᐃᑉᐹᓕᕆᔭᕆᐊᖃᖅᑐᓄᑦ ᓱᓕ ᐊᓐᖑᑎᓯᒪᐃᓐᓇᖅᑐᒍᑦ  
ᒪᔾᔨ 31, 2025−ᒥ, ᑎᑎᕋᕐᕕᕗᑦ ᓱᓕ ᐸᐃᑉᐹᓕᕆᔭᕆᐊᖃᖅᑕᑦᑎᓐᓂᒃ ᐊᖑᒻᒪᑏᓐᓇᖅᑐᒍᑦ.  
ᐃᓱᒪᓕᐅᕈᑎᒋᔭᕗᑦ ᐊᑕᐅᓯᕐᒥᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ ᐱᔭᕇᖅᑕᐅᖃᑦᑕᖅᓯᒪᔪᑦ ᐸᐃᑉᐹᑦ 
ᐊᑐᕆᐊᖃᖅᑕᕗᑦ ᑕᒪᕐᒥᒃ ᖃᐃᑕᐅᓯᒪᓕᕌᖓᑕ ᑕᒪᒃᑮᖕᓄᑦ ᑲᒪᒋᔭᐅᖁᔨᔪᒧᑦ ᑲᒪᒋᐊᓕᖕᒧᓪᓗ.  
ᑕᑯᓐᓇᕈᑦᑎᒍᑦ ᑭᖑᕙᖅᓯᒪᔪᑦ ᑕᖅᑭᒐᓴᖕᓄᑦ, ᐃᓛᓐᓂᒃᑯᓪᓗ ᐊᕐᕌᒍᓄᑦ ᐊᓯᑦᑎᓐᓂ ᑲᓇᑕᒥ 
ᒐᕙᒪᖃᕐᕕᐅᔪᓂ. 

 

ᑲᑎᒪᔨᕋᓛᖑᐃᓐᓇᖅᑐᑦ ᓵᖓᓐᓃᓚᐅᖅᑐᒍᑦ  
ᐊᐃᕐᕆᓕ 19-20, 2024−ᒥ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᕿᒥᕐᕈᔩᑦ 
ᑲᑎᒪᔨᕋᓛᖏᑦᑕ ᓵᖏᓐᓃᓚᐅᖅᑐᖓ.  ᐅᖃᐅᓯᕆᓚᐅᖅᑕᕗᑦ 2022-23 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ. 

ᑲᑎᒪᔨᕋᓛᑦ ᑎᑎᕋᕐᕕᑦᑎᓐᓄᐊᖅᓯᓚᐅᖅᑐᑦ ᑕᓪᓕᒪᓂᒃ ᐊᑐᓕᖁᔭᕐᓂᒃ.  ᐊᑐᓕᖁᔭᕐᓄᑦ ᑭᐅᔾᔪᑎᒃᑲ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 2025-ᒥ, ᐊᑕᐅᑦᑎᒃᑰᖅᑎᑕᐅᓪᓗᑎᒃ ᐅᑯᓄᖓ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓄᑦ. 

 

ᐅᖃᖃᑎᒋᔭᐅᓚᐅᖅᑐᒍᑦ ᐸᓖᓯᒃᑯᑦ ᐱᖁᔭᕐᔪᐊᖓᑕ ᒥᒃᓵᓄᑦ 
ᐅᖃᖃᑎᒌᖕᓂᐊᕐᓂᕋᓚᐅᕐᓂᖅ, ᐱᓗᐊᕐᓗᒍ ᓄᑖᖅ ᐸᓖᓯᓕᕆᓂᕐᒧᑦ ᐱᖁᔭᕐᔪᐊᖅ, ᒪᓕᒐᓕᐅᕐᕕᖕᒥ 
ᐅᖃᐅᓯᐅᓚᐅᖅᑐᖅ ᔫᓂ 7, 2021-ᒥ (ᑲᑎᒪᔾᔪᑎᕕᓃᑦ, ᒪᒃᐱᖅᑐᒐᖅ 44).  ᒪᓕᒐᓕᐅᖅᑎᓕᒫᑦ 
ᐊᖏᓚᐅᖅᑐᑦ ᐃᑲᔪᖅᓱᐃᓂᐊᕐᓂᕋᖅᖢᑎᒃ ᑖᔅᓱᒥᖓ ᐱᖁᔭᒃᓴᕐᒥᒃ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᓐᓂ 2021-22, 2022-23 ᐊᒻᒪ 2023-24−ᒥ, ᒪᓕᒐᓕᐅᖅᑏᑦ 
ᐅᖃᐅᑎᓚᐅᖅᓯᒪᔭᒃᑲ ᐅᖃᐅᓯᕆᔭᐅᓂᐊᓚᐅᖅᓯᒪᔫᑉ ᒥᒃᓵᓄᑦ ᓱᓕ ᐅᖃᖃᑎᒋᔭᐅᓚᐅᓐᖏᓐᓂᓐᓂ. 

ᖁᕕᐊᓱᒃᑐᖓ ᒫᔾᔨ 2025−ᒥ, ᒪᓕᒐᓕᕆᔨᒃᑯᑦ ᐱᓕᕆᕕᐊ ᑕᒪᑐᒪ ᒥᒃᓵᓄᑦ 
ᐅᖃᓪᓚᒋᐊᖅᑐᓚᐅᖅᑐᑦ.  ᐅᕙᖓᓕ ᐃᓱᒪᖓᒍᑦ, ᑕᐃᓐᓇ ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒥ 
ᔫᓂ 7, 2021-ᒥ ᐊᑐᖅᑕᐃᓕᑕᐃᓐᓇᖅᑐᖅ. 

2024-25 ᐃᓱᓕᑎᓪᓗᒍ, ᓄᑖᖅ ᐸᓖᓯᓕᕆᓂᕐᒧᑦ ᐱᖁᔭᕐᔪᐊᖅ ᓱᓕ ᐱᓐᖑᖅᑎᑕᐅᓯᒪᓐᖏᑦᑐᖅ. 

 

ᓄᑖᓂᒃ ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᓚᐅᖅᑐᒍᑦ 
ᕕᕗᐊᕆ 2025−ᒥ, ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑲᕐᒥᐊᕐᒥᕐᓱᑦ ᐊᖏᕈᑎᒥᒃ ᐊᑎᓕᐅᖃᑎᖃᓚᐅᖅᑐᒍᑦ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓂ. 

ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ ᑐᓴᐅᒪᔾᔪᑎᓕᒡᓗ ᐊᑐᐃᓐᓇᕈᐃᓂᕐᒧᑦ 
ᐱᖁᔭᕐᔪᐊᒃᑰᖅᑐᑦ ᕿᒥᕐᕈᓂᕗᑦ ᐃᓛᓐᓂ ᐊᑕᐅᑦᑎᒃᑰᖃᑎᖃᖃᑦᑕᖅᑐᑦ ᐊᓯᖏᓐᓂᒃ ᕿᒥᕐᕈᓂᕐᓂᒃ 
ᖃᐅᔨᓴᖅᑕᐅᓂᖏᓂᒡᓘᓐᓃᑦ ᐊᓯᑦᑎᓐᓄᑦ ᐃᒻᒥᒃᑰᖅᑐᑦ ᑲᒪᔨᖏᑎᒍᑦ.  ᑐᓴᐅᒪᔾᔪᑎᓂᒃ 
ᐊᒥᖅᑳᖃᑦᑕᕐᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᓚᐅᖅᐳᒍᑦ ᑕᒪᒃᑯᐊ ᐸᐃᑉᐹᑦ 
ᑲᒪᒋᔭᐅᑦᑎᐊᒃᑲᓐᓂᖁᓪᓗᒋᑦ ᐊᒻᒪ ᒪᑭᒪᓯᓯᓐᓈᖅ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ. 

ᑎᑎᕋᕐᕕᕗᑦ ᒫᓐᓇ ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓂᐊᕐᓂᕐᒧᑦ ᐊᖏᕈᑎᓕᐅᖃᑎᖃᖅᑐᑦ ᑲᓇᑕᒥ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒥᒃ; ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᐊᒻᒪ ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᑉ ᑎᑎᕋᕐᕕᐊᓂᒃ. 

2024-25−ᒥ ᕿᒥᕐᕈᓂᕐᒧᑦ ᐅᓂᒃᑳᑦ 
ᑎᑎᕋᕐᕕᑦᑎᓐᓂᓐᖔᖅᑐᑦ ᑕᑯᒃᓴᐅᓂᖅᐹᖑᖃᑦᑕᖅᑐᑦ ᑭᖑᓪᓕᖅᐹᖅᓯᐅ;ᒻᒥᒃ ᐃᓱᓕᐅᕈᑕᐅᓯᒪᔪᓂᒃ, 
ᑕᐃᔭᐅᒡᒍᔪᑦ ᕿᒥᕐᕈᓂᕐᒧᑦ ᐅᓂᒃᑳᑦ. 

ᕿᒥᕐᕈᓂᕐᒧᑦ ᐅᓂᒃᑳᑦ ᓄᓇᕗᒻᒥ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ 
ᑲᓐᖑᓇᖅᑐᑎᑦᑎᔭᕆᐊᖃᕐᓂᕐᒧᓪᓗ ᐃᑭᐊᖅᑭᕕᖓᐊᒍᑦ ᑕᑯᒋᐊᖅᑕᐅᔪᓐᓇᖅᑐᑦ (atipp-nu.ca) ᐊᒻᒪ 
ᑲᓇᑕᒥ ᒪᓕᒐᐃᑦ ᑐᓴᐅᒪᔾᔪᑎᓕᕆᔨᖏᑕ ᐃᑭᐊᖅᑭᕕᖓᒍᑦ (canlii.org).  

2024-25−ᒥ 29−ᖑᓚᐅᖅᐳᑦ ᕿᒥᕐᕈᓂᕐᒧᑦ ᐅᓂᒃᑳᑦ (ᐊᕐᕌᓂ 15).  ᑕᐃᒪᓐᖓᓂᑦ ᑕᒪᑐᒪᓂ 
ᐅᓄᕐᓂᖅᐹᖑᕗᑦ.ᔭ 

ᓯᒃᑭᑦᑎᑕᖅ 3 ᓇᓗᓇᐃᖅᓯᕗᑦ ᖃᔅᓯᐅᖃᑦᑕᕐᒪᖔᖏᑦ ᕿᒥᕐᕈᓂᕐᒧᑦ ᐅᓂᒃᑳᑦ ᐊᕐᕌᒍᑕᒫᖅ ᖁᓕᑦ 
ᐊᕐᕌᒍᑦ ᓈᓇᓱᒃᑎᓪᓗᒋᑦ. 

ᓯᒃᑭᑦᑕᖅ 3. ᐅᓂᒃᑳᑦ ᕿᒥᕐᕈᔭᐅᓚᐅᖅᑐᑦ ᐅᓄᕐᓂᖏᑦ 

 

 
 

 

 
 
 
 
 
 

ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊ 

ᐅᓂᒃᑳᑦ 

2024-25 29 
2023-24 15 
2022-23 26 
2021-22 21 
2020-21 27 
2019-20 19 
2018-19 6 
2017-18 27 
2016-17 18 
2015-16 7 

ᐊᖏᓂᖅᐹᖑᓚᐅᖅᑐᑦ ᕿᒥᕐᕈᓂᕐᒧᑦ ᐅᓂᒃᑳᑦ 
ᒪᓕᒐᓕᐅᕐᕕᒃ ᑕᑯᓐᓇᖁᔭᕋ 2024-24−ᒥ ᐊᖏᓂᖅᐹᓂᑦ ᕿᒥᕐᕈᓂᕐᒧᑦ 
ᐅᓂᒃᑳᓕᐊᕆᓚᐅᖅᑕᑦᑎᓐᓂᒃ 

ᐅᑯᐊ ᐱᕐᔪᐊᖑᓂᖅᐹᖑᓚᐅᖅᑐᑦ ᒪᓕᒐᕐᓂᐊᕐᓂᕐᒨᖓᓂᖏᓐᓄᑦ, ᐅᕝᕙᓘᓐᓃᑦ ᓴᖅᑭᑦᑎᓯᒪᖕᒪᑕ 
ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᕐᓂᒃ ᓄᓇᕗᑦ ᒐᕙᒪᒃᑯᑦ ᐃᓗᐊᓂ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 25-284 
ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᐃᑦ (Re), 2025 
ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 3  (CanLII) 

ᐋᓪᐴᑕᒥ ᓯᓚᑦᑐᖅᓴᕐᕕᒡᔪᐊᕐᒥ ᐃ;ᖅᑲᓇᐃᔭᖅᑎ ᐃᓅᔪᓐᓃᓚᐅᖅᓯᒪᔪᖅ ᖃᐅᔨᓴᐃᔭᖅᑐᖅᓯᒪᓪᓗᓂ 
ᓄᓇᕗᒻᒥ.  ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᑦ ᒪᓕᒃᖢᒋᑦ, ᑕᒪᓐᓇ ᐃᓅᔪᓐᓃᕐᓂᐅᔪᖅ 
ᐃᖅᑲᓇᐃᔭᖅᑎᑦᑎᔨᖓᑕ ᖃᐅᔨᓴᓚᐅᖅᓯᒪᔭᖓ.  ᑖᓐᓇ ᐃᖅᑲᓇᐃᔭᖅᑎᑦᑎᔨ ᖃᐅᔨᓴᖓᓅᖓᔪᓂᒃ 
ᐅᓂᒃᑳᓕᐊᕕᓂᕐᒥᓂᒃ ᐊᐅᓪᓚᖅᑎᑦᑎᓚᐅᖅᓯᒪᔪᖅ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ 
ᑮᓇᐅᔾᔭᒃᓵᖏᓐᓄᓪᓗ ᑲᒥᓴᖏᓐᓄᑦ.  ᑕᐃᓐᓇ ᐸᐃᑉᐹᓂᒃ ᑐᒃᓯᕌᓕᒃ ᑖᒃᑯᐊ ᐅᓂᒃᑳᓕᐊᕕᓃᑦ 
ᓴᖅᑭᑕᐅᖁᓪᓗᓂᒋᑦ.  ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ 
ᑲᒥᓴᖏᑦ ᓴᖅᑭᑦᑎᔪᒪᓚᐅᓐᖏᑦᑐᑦ, ᐱᓗᐊᕐᓗᒍ ᐃᓅᔪᓐᓃᓚᐅᖅᑑᑉ ᐃᖅᑲᓇᐃᔭᖅᑎᐅᑉ 
ᖃᓄᐃᓐᓂᕆᓚᐅᖅᑕᖓ ᐸᕝᕕᓴᒃᑕᐅᓂᐊᕋᓱᒋᓪᓗᓂᐅᒃ.  ᑕᐃᓐᓇ ᑐᒃᓯᕌᓕᐅᓚᐅᖅᑐᖅ ᑕᒪᑐᒥᖓ 
ᕿᒥᕐᕈᓇᒃᑕᐅᖁᔨᓕᓚᐅᖅᑐᖅ.  ᑖᓐᓇ ᑲᒥᓴᓇ ᐃᓱᒪᓕᐅᓚᐅᖅᑐᖅ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᖏᑦ ᑕᒻᒪᖅᖢᑎᒃ ᐊᑐᖅᑎᑦᑎᓚᐅᖅᑐᑦ 
ᓈᓴᐅᑎᓕᒃ 23-ᒥᒃᑦ (ᐱᔾᔪᑎᒃᓴᖃᓐᖏᖢᓂ ᐃᓄᖕᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖓ 
ᐸᕝᕕᓴᒃᑕᐅᓂᕋᖅᖢᓂᐅᒃ) ᐊᒻᒪ ᐊᑐᓕᖁᔭᓕᐅᓚᐅᖅᖢᓂ ᑖᒃᑯᐊ ᐅᓂᒃᑳᑦ ᓴᖅᑭᑕᐅᖁᓪᓗᓂᒋᑦ.  
ᑲᒥᓴᓇ ᑐᑭᓯᓚᐅᕐᒥᔪᖅ ᑕᑯᓐᓇᖅᑐᕕᓂᐅᑉ ᑎᑎᕋᖅᑕᕕᓂᖏᓐᓂᒃ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᐃᑦ ᑎᑎᖅᑲᖁᑎᖏᓐᓂ ᐊᒻᒪ 
ᐃᓱᒪᓕᐅᓕᓚᐅᕆᓪᓗᓂ ᑖᒃᑯᐊ ᓴᖅᑭᑕᐅᔭᕆᐊᖃᕆᓪᓗᑎᒃ.  ᐊᒥᓴᓇ ᒪᓕᒋᐊᓕᖕᓂᒃ 
ᐊᑐᐃᓐᓇᕈᐃᓚᐅᖅᑐᖅ ᑖᒃᑯᓄᖓ. 

ᑭᓱᒥᒃ ᐱᔾᔪᑎᖃᖅᖢᓂ ᑖᓐᓇ ᐃᓱᒪᓕᐅᕈᑕᐅᔪᖅ ᐱᕐᔪᐊᖑᕙ? ᐃᓅᔪᓐᓃᓚᐅᖅᑑᑉ 
ᐃᖅᑲᓇᐃᔭᖅᑎᐅᑉ ᐃᓚᖏᑦ ᖃᐅᔨᓴᖅᑕᐅᓚᐅᕐᓂᖓᓄᑦ ᐅᓂᒃᑳᓂᒃ ᓴᖅᑭᑕᐅᖁᔨᓚᐅᖅᑐᑦ.  
ᑕᐃᒪᐃᑎᓪᓗᒍ ᐃᖅᑲᓇᐃᔭᖅᑎᑦᑎᔨ ᐊᒻᒪ ᒪᓕᒐᓕᕆᔨ ᓴᖅᑭᑦᑎᔪᒪᓂᖏᓐᓂᖏᓐᓂᒃ 

ᐸᒡᕕᓴᒃᑕᐅᓂᐊᓂᕋᖅᑕᐅᓪᓗᓂ ᐃᓅᔪᓐᓃᖅᓯᒪᔪᖅ, ᑕᐃᒃᑯᐊ ᖃᓄᐃᓕᐅᖁᔨᔪᑦ ᐃᓚᒋᓚᐅᖅᑕᖏᑦ 
ᐃᑲᔪᖅᓱᐃᑎᓪᓗᒋᑦ ᓴᖅᑭᑕᐅᖁᔨᓂᕐᒥᒃ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 24-276 
ᐃᖅᑲᓇᐃᔭᖅᑐᓕᕆᔨᒃᑯᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ 
ᑲᒥᓴᓇ 25 (CanLII) 

ᑖᓐᓇ ᑐᒃᓯᕌᓕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦᑎᔨ, ᐊᑯᓐᓂᖅᓱᖅᑎᐅᓪᓗᓂ 
ᐊᐅᓚᑦᓯᔨᐅᖃᑕᐅᔪᖅ.  ᐅᖃᐱᓘᑎᖃᓚᐅᖅᓯᒪᔪᖅ ᐃ;ᖅᑲᓇᐃᔭᕐᕕᖕᒥᓂ 
ᐸᕝᕕᓴᒃᑕᐅᖃᑦᑕᖅᓯᒪᓂᕋᖅᖢᓂ ᐊᖓᔪᖅᑳᒥᓄᑦ.  ᑕᒪᓐᓇ ᐊᑐᖅᑎᓪᓗᒍ ᐊᒻᒪ ᐊᑕᐅᑦᑎᒃᑰᖅᖢᑎᒃ, 
ᒪᕐᕉᒃ ᐃᖅᑲᓇᐃᔭᖅᑏᒃ ᑐᒃᓯᕌᓕᐅᓚᐅᖅᑐᒧᑦ ᐊᐅᓚᑕᐅᔪᑦ ᐅᖃᐱᓘᑎᖃᓚᐅᕐᒥᔪᑦ ᑐᒃᓯᕌᓕᐅᖅᑐᒧᑦ 
ᐃᖅᑲᓇᐃᔭᕐᕕᐊᓂ ᐸᕝᕕᓴᒃᑕᐅᖃᑦᑕᖅᓯᒪᓂᕋᖅᖢᑎᒃ.  ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑮᖕᓂᒃ 
ᐅᖃᐱᓘᑕᐅᔫᖕᓂᒃ ᖃᐅᔨᓴᖅᑕᐅᖁᔨᓕᓚᐅᖅᑐᑦ.  ᑐᒃᓯᕌᓕᐅᓚᐅᖅᑐᖅ ᑕᒪᒃᑮᖕᓂᒃ ᖃᐅᔨᓴᐃᓂᕐᒧᑦ 
ᐅᓂᒃᑳᑦ ᐊᔾᔨᖏᓐᓂᒃ ᐱᔪᒪᓕᓚᐅᖅᑐᖅ.  ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ ᑕᒪᒃᑮᖕᓂᒃ 
ᐅᓂᒃᑳᓕᐊᕕᓂᕐᓂᒃ ᒪᕐᕉᖕᓂᒃ ᑖᔅᓱᒧᖓ ᑐᒃᓯᕌᓕᐅᓚᐅᖅᑐᒧᑦ, ᑕᒪᓐᓇᓗ 
ᐊᒃᑐᐃᓂᖃᑲᓪᓚᓚᐅᖅᖢᓂ.  ᑲᒥᓴᓇ ᑐᑭᓕᐅᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒻᒪᓚᐅᕐᒪᑕ 
ᐊᑐᖅᑎᑦᑎᓂᖏᓐᓂᒃ ᓈᓴᐅᑎᓕᒃ 23-ᒥᒃᑦ (ᐱᔾᔪᑎᒃᓴᖃᓐᖏᖢᓂ ᐃᓄᖕᒨᖓᔪᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖓ ᐸᕝᕕᓴᒃᑕᐅᓂᕋᖅᖢᓂᐅᒃ) ᐊᒻᒪ ᐊᑐᓕᖁᔭᓕᐅᖅᖢᓂ ᐅᓂᒃᑳᒃ 
ᓴᖅᑭᑕᐅᖁᓪᓗᓂᒋᒃ. 

ᑭᓱᒥᒃ ᐱᔾᔪᑎᖃᖅᖢᓂ ᑖᓐᓇ ᐃᓱᒪᓕᐅᕈᑕᐅᔪᖅ ᐱᕐᔪᐊᖑᕙ? ᐸᕝᕕᓴᒃᑕᐅᓂᕐᒨᖓᔪᑦ ᖃᐅᔨᓴᐃᓃᑦ 
ᐊᒃᓱᐊᓗᒃ ᐊᒃᑐᐃᓂᖃᕈᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  ᐃᓚᖏᓐᓇᖏᑦ 
ᐱᓐᖏᖢᒋᑦ, ᓄᓇᕗᑦ ᒐᕙᒪᒃᑯᓐᓄᑦ ᐃ;ᖅᑲᓇᐃᔭᖅᑏᑦ ᖃᐅᔨᓴᐃᓂᒃᑯᑦ ᓴᖅᑭᑕᓂᒃ ᑕᑯᔪᓐᓇᕆᐊᓖᑦ 
ᐃᓚᐅᓚᐅᕈᑎᒃ ᐅᖃᐱᓗᒃᑎᐅᓗᑎᒃ ᐅᕝᕙᓘᓐᓃᑦ ᑭᐅᔨᐅᓚᐅᕈᑎᒃ. 

 

 

 
 
ᕿᒥᕐᕈᓂᕐᒧᑦ ᐅᓂᒃᑳᖅ 24-273 
ᐋᓐᓂᐊᖃᕐᓇᓐᖏᑦᑐᓕᕆᔨᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ 
ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 22 (CanLII) 

ᑖᓐᓇ ᑐᒃᓯᕌᓕᐅᓚᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᖓᓱᓂᒃ ᑐᒃᓯᕋᐅᓯᐅᓚᐅᖅᑐᑦ ᑎᑎᖅᑲᖁᑎᒋᔭᐅᔪᓂᒃ 
ᐃᖅᑲᓇᐃᔭᕐᓂᖏᓐᓅᖓᔪᓂᒃ.  ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ ᑐᒃᓯᕌᕆᔭᐅᔪᓂᒃ.  
ᑐᒃᓯᕌᓕᐅᓚᐅᖅᑐᖅ ᕿᒥᕐᕈᓇᒃᑕᐅᖁᔨᓕᓚᐅᖅᑐᑦ ᐊᒻᒪ ᕿᓂᖅᑕᐅᖁᓪᓗᓂᒋᑦ ᑎᑎᖅᑲᖁᑏᑦ.  
ᑲᒥᓴᓇ ᑐᑭᓯᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒫᑦᑎᐊᖅ ᐊᐅᓚᓂᖃᓚᐅᕋᒥᒃ 
ᑎᑎᖅᑲᖁᑎᓂᒃ ᕿᓂᖅᖢᑎᒃ.  ᑲᒥᓴᓇ ᐊᑐᓕᖁᔭᓕᐅᖅᐳᖅ, ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᑲᔪᖅᑎᖃᕐᓗᑎᑐᒃ ᐃᖅᑲᓇᐃᔭᖅᑐᓕᕆᔨᒃᑭᓐᓂᒃ, ᓴᖅᑭᑦᑎᓗᑎᒃ 
ᐱᑕᖃᕐᒪᖔᑦ “ᐃᖅᑲᓇᐃᔭᖅᑎᑖᕆᓐᖏᓪᓗ” ᐊᒻᒪ “ᐃᖅᑲᓇᐃᔭᖅᑎᑖᕆᒍᖕᓂ ᐅᔾᔨᖅᓱᑦᑎᐊᕆᑦ” 
ᓚᓯᒪᔪᓂᒃ ᑎᑎᖅᖁᑎᓂᒃ, ᓇᓃᑎᑕᐅᖃᑦᑕᕐᒪᖔᖏᑦ ᐊᒻᒪ ᑐᒃᓯᕋᐅᓯᐅᓚᐅᖅᑑᑉ ᐊᑎᖓ 
ᑕᕝᕙᓃᖃᑕᐅᖕᒪᖔᖓ.   

ᑭᓱᒥᒃ ᐱᔾᔪᑎᖃᖅᖢᓂ ᑖᓐᓇ ᐃᓱᒪᓕᐅᕈᑕᐅᔪᖅ ᐱᕐᔪᐊᖑᕙ? ᑕᒪᑐᒪᓂ ᐊᕐᐊᕌᒍᒥ 
ᐊᑕᐅᓯᐅᓐᖏᑦᑐᑦ ᕿᒥᕐᕈᓃᑦ ᐱᔾᔪᑎᖃᓚᐅᖅᑐᑦ “ᐃᖅᑲᓇᐃᔭᖅᑎᑖᕆᓐᖏᓪᓗᒍ” ᐊᒻᒪ 
“ᐃᖅᑲᓇᐃᔭᖅᑎᑖᕆᒍᖕᓂ ᐅᔾᔨᖅᓱᑦᑎᐊᕈᒃ”.  ᑖᒃᑯᐊ ᓴᖅᑭᑦᑎᕗᑦ ᐊᑕᐅᓯᐅᓐᖏᑦᑐᓂᒃ 
ᐊᑐᐃᓐᓇᖃᕐᓂᕐᒨᖓᔪᓂᒃ ᐃᒻᒥᒨᖓᔪᓂᒡᓗ.  ᐅᓄᓐᖏᓐᓂᖅᐹᑦ ᑕᑯᓪᓗᒋᑦ, ᐃᖅᑲᓇᐃᔭᖅᑏᑦ 
ᑕᑯᔪᓐᓇᕆᐊᓖᑦ ᑕᐃᒪᐃᑦᑐᖅᑕᖃᕐᒪᖔᖓ, ᓇᓃᑎᑕᐅᖃᑦᑕᕐᒪᖔᖏᑦ, ᑭᒃᑯᓄᓪᓗ 
ᑕᑯᔭᐅᔪᓐᓇᕐᒪᖔᖏᑦ, ᐊᑎᖏᓪᓗ ᑎᑎᕋᖅᑕᐅᖃᓯᐅᔾᔭᐅᓯᒪᖕᒪᖔᖏᑦ. 

 

ᐊᑐᓕᖁᔭᐃᑦ ᐊᖏᖅᑕᐅᓚᐅᓐᖏᑦᑐᑦ 
ᓈᓴᐅᑎᓕᒃ 68(1) ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᐅᖃᖅᓂᓯᒪᕗᖅ 
ᒪᓕᒐᓕᐅᕐᕕᖕᒧᐊᖅᓯᖃᑦᑕᕐᓗᖓ ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ ᓇᓕᐊᑐᐃᓐᓇᕐᓂᒃ ᕿᒥᕐᕈᓂᕐᒧᑦ 
ᐅᓂᒃᑳᓂᒃ ᑕᐃᓐᓇ ᒐᕙᒪᒃᑯᑦ ᑎᒥᖁᑎᖏᓐᓄᑦ ᓂᐊᖁᕆᔭᐅᔪᖅ ᐊᖏᖅᓯᓐᖏᓐᓂᖅᐸᑦ ᑲᒥᓴᓇᐅᑉ 
ᐊᑐᓕᖁᔭᓕᐊᖏᓐᓂᒃ. 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᕗᖅ, ᒐᕙᒪᒃᑯᑦ ᑎᒥᓐᖑᖅᑎᓂᓯᒪᔭᖓᑕ ᓂᐊᖁᐊ 
(ᒥᓂᔅᑕᐅᒡᒍᔪᖅ) ᑭᐅᔭᕆᐊᓕᒃ ᕿᒥᕐᕈᓂᕐᒧᑦ ᐅᓂᒃᕐᒧᑦ.  ᑖᓐᓇ ᓂᐊᖁᕆᔭᖅ ᑲᒥᓴᓇᐅᑉ 
ᐊᑐᓕᖁᔭᖏᓐᓂᒃ ᐊᖏᖅᓯᒋᐊᑐᓐᖏᑦᑐᖅ.  ᓂᐊᖁᕆᔭᐅᔪᖅ ᖃᓄᑐᐃᓐᓇᖅ 
ᐃᓱᒪᓕᐅᕈᑎᖃᕈᓐᓇᖅᑐᑦ ᑖᓐᓇ ᓂᐊᖁᕆᔭᖅ ᑕᐃᒪᐃᑦᑕᕆᐊᖃᕋᓱᒋᓐᓈᒍᓂ.  ᒥᓂᔅᑕᐃᑦ 
ᑭᐅᔾᔪᑎᓕᒫᖏᑦ ᓴᖅᑭᑕᐅᓯᒪᔪᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐃᑎᐊᖅᑭᕕᒃᑰᖅᑎᓯᒪᔭᖏᑎᒍᑦ. 

2024-25−ᒥ, ᑕᓪᓕᒪᐅᓚᐅᖅᑐᑦ ᐊᑐᓕᖁᔭᓂᐊᓐᓂᒃ ᐊᖏᖅᓚᐅᓐᖏᑦᑐᑦ ᐃᓚᐃᓐᓇᖏᓐᓂᒃ. 

ᕿᒥᕐᕈᓂᕐᒧᑦ ᐅᓂᒃᑳᖅ 24-275 
ᐋᓐᓂᐊᖃᕐᓇᓐᖏᑦᑐᓕᕆᔨᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ 
ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 24 (CanLII) 

ᑐᒃᓯᕋᐅᓯᐅᖅᑐᖅ ᑳᓐᑐᕌᒃᑕᐅᓯᒪᓪᓗᓂ ᐃᓅᓕᓴᐃᔨᐅᖃᑕᐅᔪᖅ.  :ᓇᓗᓇᕈᓐᓃᓚᐅᖅᓯᒪᔪᑦ 
ᐃᖅᑲᓇᐃᔭᖅᑎᑕᐅᒃᑲᓐᓂᔾᔮᓐᖏᓐᓂᖏᓐᓂᒃ, ᑭᓯᐊᓂᓗ ᑭᓱᒥᒃ ᐱᔾᔪᑎᖃᕐᒪᖔᑦ 
ᑐᑭᓯᔪᓐᓇᓚᐅᓐᖏᑦᑐᑦ.  ᑕᐃᒪᐃᓐᓂᖓᓄᑦ ᑐᒃᓯᕌᖃᓕᓚᐅᖅᓯᒪᔪᑦ ᑎᑎᖅᑲᖁᑎᓂᒃ 
ᓇᓗᓇᐃᖅᓯᓯᒪᔪᓂᒃ ᑭᓱᒥᒃ ᐱᔾᔪᑎᖃᖅᖢᑎᒃ ᑕᐃᒪᐃᑕᐅᖕᒪᖔᖏᑦ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 19−ᓂᒃ ᒪᒃᐱᖅᑐᒐᓕᖕᓂᒃ ᑎᑎᖅᑲᖁᑎᓂᒃ ᓴᖅᑭᑦᑎᓚᐅᖅᑐᑦ.  
ᑎᑎᖅᑲᖁᑏᑦ ᓇᓗᓇᐃᖅᓯᓯᒪᓚᐅᖅᑐᑦ ᐱᑦᑎᐊᓐᖏᓐᓂᖅᑕᖃᓚᐅᕐᓂᖓᓂᒃ, ᑭᓯᐊᓂᓗ ᑎᑎᖅᖁᑏᑦ 
ᑎᑎᕋᖅᑕᐅᓯᒪᓚᐅᖅᑐᑦ ᑐᒃᓯᕌᓕᐅᖅᑐᖅ ᑐᑭᓯᔪᓐᓇᕐᓂᐊᓐᖏᒻᒪᑦ ᑭᓇᒧᑦ 
ᑕᐃᒪᐃᑕᐅᓯᒪᖕᒪᖔᖏᓐᓂᒃ ᐅᕝᕙᓘᓐᓃᑦ ᑭᓇ ᐅᖃᐅᓯᖃᓚᐅᕐᒪᖔᖓ.  ᑲᒥᓴᓇ ᐃᓱᒪᓕᐅᖅᐳᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒻᒪᖅᖢᑎᒃ ᐊᑐᓕᖅᑎᑦᑎᓚᐅᕐᓂᖏᓐᓂᒃ ᓈᓴᐅᑎᓕᒃ 23(1)−ᒥᒃ 
(ᐱᔾᔪᑎᒃᓴᖃᓐᖏᖢᓂ ᐃᓄᖕᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖓ ᐸᕝᕕᓴᒃᑕᐅᓂᕋᖅᖢᓂᐅᒃ).  
ᑎᑎᖅᑲᖁᑎᓂᒃ ᓴᖅᑭᑦᑎᓂᖅ ᐱᔾᔪᑎᒃᓴᖃᑦᑎᐊᖅᑎᑦᑎᓐᖏᑦᑐᖅ ᐃᒻᒥᒨᖓᔪᑦ 
ᐸᕝᕕᓴᒃᑕᐅᓂᐊᕐᓂᖏᓐᓂᒃ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᐊᑐᓕᖁᔭᖅ ᐊᖏᖅᑕᐅᓚᐅᓐᖏᑦᑐᖅ. 

ᕿᒥᕐᕈᓂᕐᒧᑦ ᐅᓂᒃᑳᖅ 24-270 
ᐃᓕᓐᓂᐊᖅᑐᓕᕆᔨᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ 
ᑲᒥᓴᓇ 19 (CanLII) 

ᑖᓐᓇ ᑐᒃᓯᓂᕋᐅᓯᐅᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎ.  ᐊᖓᔪᖅᑲᐅᑎᓂᒃ 
ᐃᖅᑲᓇᐃᔭᖃᑎᖃᑦᑎᐊᕈᓐᓃᖅᐸᓪᓕᐊᑐᐃᓐᓇᓚᐅᖅᑐᑦ.  ᑐᒃᓯᕌᖃᓕᓚᐅᖅᓯᒪᔪᑦ ᑎᑎᖅᖃᖁᑎᓂᒃ 
ᐃᖅᑲᓇᐃᔭᕐᓂᖏᑦᑕ ᒥᒃᓵᓅᖓᔪᓂᒃ.  ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ 1500 
ᒪᒃᐱᖅᑐᒐᓕᖕᓂᒃ ᑎᑎᖅᑲᓂᒃ, ᐋᖅᑭᒋᐊᖅᑕᐅᓯᒪᓪᓗᑎᒃ.  ᑲᒥᓴᓇ ᑐᑭᓯᓚᐅᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒻᒪᓚᐅᕐᓂᕋᖅᖢᓂᒋᑦ ᐲᔭᐃᓚᐅᕐᓂᖏᓐᓂᒃ ᐊᑐᖅᖢᒍ ᓈᓴᐅᑎᓕᒃ 23-
ᒥᒃᑦ (ᐱᔾᔪᑎᒃᓴᖃᓐᖏᖢᓂ ᐃᓄᖕᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖓ 
ᐸᕝᕕᓴᒃᑕᐅᓂᕋᖅᖢᓂᐅᒃ) ᐊᒻᒪ ᓈᓴᐅᑎᓕᒃ 21 (ᐋᓐᓂᐊᑖᖅᑕᐃᓕᒪᑎᑦᑎᓂᕐᒧᑦ 
ᐊᑦᑕᓇᔾᔭᐃᖅᓯᒪᓂᕐᒥᒡᓗ ᐅᓗᕆᐊᓇᖅᑐᒧᐊᖅᑎᑦᑎᔪᖅ) ᐊᒻᒪ ᐊᑐᓕᖁᔭᓕᐅᖅᖢᓂ ᓴᖅᑭᑕᐅᔪᑦ 
ᐅᓄᒃᑲᓐᓂᖁᓪᓗᒋᑦ.  ᑲᒥᓴᓇ ᐅᖃᓚᐅᕐᒥᔪᖅ ᐊᖓᔪᖅᑲᐅᑏᑦ ᐊᑐᖃᑦᑕᕐᓂᖏᓐᓂᒃ WhatApp−ᒥᒃ 
ᐱᓕᕆᕕᐊᑕ ᒥᒃᓵᓅᖓᔪᑦ ᐱᓪᓗᒋᑦ, ᐊᒻᒪ ᐊᑐᓕᖁᔭᓕᐅᖅᖢᓂ ᑖᔅᓱᒪ ᐊᑐᖅᑕᐅᓂᖓ 
ᓄᖅᑲᖅᑎᑕᐅᖁᓪᓗᒍ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᐅᓄᕐᓂᖅᓴᐃᑦ ᐊᑐᓕᖁᔭᐃᑦ ᐊᖏᖅᑕᐅᓚᐅᓐᖏᑦᑐᑦ.  ᐊᑐᓕᖁᔭᖅ 
WhatsApp−ᒥᒃ ᐊᑐᕈᓐᓃᖁᔨᔪᖅ ᐊᖏᖅᑕᐅᓚᐅᓐᖏᑦᑐᖅ ᐋᒃᑳᖅᑕᐅᓇᓂᓗ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 24-266 
ᐋᓐᓂᐊᖃᕐᓇᓐᖏᑦᑐᓕᕆᔨᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ 
ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 15 (CanLII) 

ᐊᑕᐅᓯᐊᕐᓇᓂ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎ ᐅᐊᔭᓅᖅᑐᓂᒃ 
ᐃᓅᓕᓴᖅᑕᐅᔾᔪᑎᕕᓂᖏᓐᓂᒃ ᐊᑐᖃᑦᑕᖅᓯᒪᔪᖅ ᒪᕐᕉᒃ ᐃᓅᓕᓴᐃᔨᓄᑦ ᑲᒪᒋᔭᐅᔫᒃ 
ᑎᑎᖅᑲᖁᑎᖏᓐᓂᒃ.  ᐊᑕᐅᓯᖅ ᐱᖃᓪᓕᕆᓚᐅᖅᑕᖓ.  ᐃᖅᑲᓇᐃᔭᖅᑎᑦᑎᔨ ᐃᓅᓕᓴᖅᑕᐅᔫᑉ 
ᐅᖃᐅᓯᒃᑯᑦ ᐅᖃᐅᔾᔭᐅᓯᒪᔪᖅ ᑎᑎᖅᑲᖁᑎᖏᑦ ᑕᑯᔭᐅᔪᓐᓇᕐᓂᕋᖅᖢᒋᑦ.  ᐊᐃᑉᐸᖓ ᑖᔅᓱᒪ 
ᓯᕗᓪᓕᐅᑉ ᐃᓅᓕᓴᖅᑕᐅᔫᑉ ᐊᐃᑉᐸᕆᓚᐅᖅᑕᖓ.  ᐃᖅᑲᓇᐃᔭᖅᑎᑦᑎᔨ ᐊᐃᑉᐸᕆᔭᐅᔪᕐᒧᑦ 
ᐅᖃᐅᔾᔭᐅᓯᒪᓚᐅᓐᖏᑦᑐᖅ ᑕᑯᓐᓇᖅᑎᑕᐅᓂᕐᒥᒃ. ᑲᒥᓴᓇ ᓯᖁᒥᑦᑎᓂᕋᐃᕗᖅ ᑕᒪᒃᑮᖕᓂᒃ 
ᐊᑐᖅᑕᐅᓚᐅᖅᑑᖕᓂᒃ.  ᐃᓅᓕᓴᖅᑕᐅᔪᒧᑦ ᐅᖃᐅᓯᒃᑯᑦ ᐱᔪᓐᓇᕐᓂᕋᖅᑕᐅᒐᓗᐊᖅᑎᓪᓗᒍ 
ᐊᖏᖅᑕᐅᓯᒪᓐᖏᓪᓗᓂ ᐊᑐᕈᓐᓇᓐᖏᑦᑐᖅ ᐊᒻᒪ ᓴᖅᑭᑦᑎᔪᓐᓇᓐᖏᑦᑐᑦ ᐃᓅᓕᓴᖅᑕᐅᔾᔪᑎᕕᓂᕐᓂᒃ 
ᓴᖅᑭᑦᑎᔪᓐᓇᕐᓂᕐᒥᒃ.  ᐊᐃᑉᐸᖓᑕ ᑎᑎᖅᑲᖁᑎᖏᓐᓂᒃ ᑕᑯᖃᑦᑕᓚᐅᕐᓂᖓ ᐱᔮᖅᑯᒨᕐᓂᕋᖅᑕᖓ, 

ᒪᓗᖕᓈᕿᓪᓗᓂ ᐊᒻᒪ ᓯᖁᒥᑦᑎᓪᓗᓂ ᐃᓅᓕᓴᖅᑕᐅᔫᑉ ᐃᒻᒥᒨᖓᔾᔪᑎᖏᓐᓂᒃ.  ᑲᒥᓴᓇ 
ᐊᑐᓕᖁᔭᓕᐅᖅᐳᖅ ᑕᒪᓐᓇ ᑲᒪᒋᔭᐅᓗᓂ ᐊᔾᔨᖏᓐᓂᒃ ᓯᖁᒥᑦᑎᓂᕐᓂᒃ ᐱᑕᖃᒃᑲᓐᓂᖁᓐᖏᓪᓗᒍ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᒥᓂᔅᑕᐅᑉ ᑭᐅᔾᔪᑎᖏᑦ ᑎᑎᕋᖅᓯᒪᓚᐅᕐᒪᑕ, ᓇᓗᔪᖓ ᐊᑐᓕᖁᔭᖅ 
ᐊᖏᖅᑕᐅᓚᐅᕐᒪᖔᖓ ᐋᒃᑳᖅᑕᐅᓚᐅᕐᒪᖔᓪᓘᓐᓃᑦ.  ᐃᓚᖏᑦ ᐊᑐᓕᖁᔭᐃᑦ 
ᐊᖏᖅᑕᐅᓯᒪᖅᑰᔨᓐᖏᑦᑐᑦ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 24-264 
ᐋᓐᓂᐊᖃᕐᓇᓐᖏᑦᑐᓕᕆᔨᑦ (Re), 2024 ᓄᓇᕗᒻᒥ ᑲᓐᖑᓇᖅᑐᓕᕆᓂᕐᒧᑦ 
ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 13 (CanLII) 

ᑖᓐᓇ ᑐᒃᓯᕌᓕᒃ ᑎᑎᖅᑲᖁᑎᓂᒃ ᐱᔪᒪᓚᐅᖅᑐᖅ, ᐃᓚᒋᔭᐅᖃᑕᐅᓗᓂ ᑳᓐᑐᕌᓕᐊᕆᓯᒪᔭᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪ ᓇᖕᒥᓂᕆᔭᐅᔪᒧᑦ ᐱᔨᑦᑎᖅᑎᐅᖃᑦᑕᖅᑐᒧᑦ.  ᐊᑕᐅᓯᖅ 
ᑳᓐᑐᕌᒃ ᐃᓗᐊᓃᑦᑐᖅ, ᐃᓗᓕᖃᖅᖢᓂ ᑮᓇᐅᔭᓕᕆᓂᕐᒨᖓᔪᓂᒃ ᐃᓗᓕᖃᐅᑯᓘᔭᖅᑐᓂᒃ, 
ᐲᖅᑕᐅᓚᐅᖅᑐᖅ.  ᑲᒥᓴᓇ ᑐᑭᓯᓚᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒻᒪᖅᖢᑎᒃ 
ᐊᑐᖅᑎᑦᑎᓚᐅᖅᑐᑦ ᐃᓚᐅᑎᑕᐅᓂᖏᓐᓂᒃᒥᑦ ᓈᓴᐅᑎᓕᒃ 24 ᐱᓪᓗᒍ.  ᑲᒥᓴᓇ 
ᐊᑐᓕᖁᔭᓕᐅᖅᐳᖅ ᑕᐃᓐᓇ ᐲᖅᑕᐅᓚᐅᖅᑐᖅ ᓈᓴᐅᑦ ᓴᖅᑭᑕᐅᖃᑕᐅᖁᓪᓗᒍ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᐊᑐᓕᖁᔭᖅ ᓴᖅᑭᑦᑎᖁᔨᓂᖅ ᐊᒧᔭᐅᓚᐅᖅᑐᒥᒃ ᓈᓴᐅᒻᒥᒃ 
ᐊᖏᖅᑕᐅᓚᐅᓐᖏᑦᑐᖅ “ᒫᓐᓇᐅᑲᓚᐅᖅᑐᖅ” (ᑳᓐᑐᕌᒃ ᐊᔩᕈᑕᐅᒃᑲᓐᓂᕐᓂᐊᕐᓂᖓ ᐱᔾᔪᑕᐅᓪᓗᓂ). 

 

ᕿᒥᕐᕈᓂᕐᒧᑦ ᐅᓂᒃᑳᖅ 24-258 
ᑮᓇᐅᔭᓕᕆᔨᒃᑯᑦ ᐊᒻᒪ ᐱᖓᓱᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ (Re), 2024 ᓄᓇᕗᒻᒥ 
ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓴᓇ 7 (CanLII) 

ᑲᒥᓴᓇ ᐱᒋᐊᖅᑎᑦᑎᓚᐅᖅᑐᖅ ᐃᒻᒥᒨᖓᔪᑦ ᑕᑯᔭᐅᑐᐃᓐᓇᕆᐊᖃᕐᓂᖏᓐᓅᖓᔪᑦ 
ᕿᒥᕐᕈᓇᒃᑕᐅᖁᓪᓗᓂᒋᑦ ᓄᓇᓕᐸᐅᔭᒃᑯᑦ ᑎᑎᖅᑲᓂᐊᕐᕕᖕᒥ ᑐᕌᕈᑏᑦ ᐊᓯᔾᔨᖅᑕᐅᑎᓪᓗᒋᑦ 
ᐃᖃᓗᖕᓂ.  ᑕᒪᓐᓇ ᕿᒥᕐᕈᓇᖕᓂᖅ ᑐᕌᖓᓗᐊᓐᖑᐊᓚᐅᖅᑐᖅ ᑎᓴᒪᑦ ᐱᓕᕆᕖᑦ 
ᑎᑎᖅᑲᖁᑎᖏᑦ ᑐᕌᕐᕕᐅᓐᖏᑦᑐᓄᑦ ᑕᑯᔭᐅᑐᐃᓐᓇᕆᐊᖃᕐᓂᖏᓐᓂᒃ:  ᐃᓄᓕᕆᔨᒃᑯᓐᓂᑦ 
ᓂᖃᐃᓲᑏᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᓪᓕᐅᒃᑯᒫᖅᑕᐅᓯᒪᔾᔪᑎᖏᑦ; 
ᑮᓇᐅᔭᓕᕆᔨᒃᑯᓐᓂᓐᖔᖅᑐᑦ ᑮᓇᐅᔾᔭᒃᓵᑦ ᐊᒻᒪ ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᓂᖏᓐᓅᖓᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ.  ᑲᒥᓴᓇ ᑐᑭᓯᓚᐅᖅᑐᖅ ᐃᓄᓕᕆᔨᒃᑯᑦ ᐋᖅᑭᒋᐊᖅᓯᔪᕕᓂᐅᖕᒪᑕ 
ᑎᑎᖅᑲᑦ ᑐᕌᕐᕕᐅᓐᖏᑦᑐᒨᖅᑕᐅᓐᖏᓐᓂᖅᓴᐅᖁᓪᓗᒋᑦ, ᑕᐃᒪᐃᓯᒪᓐᖏᑎᓪᓗᒋᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ.  ᐅᓗᕆᐊᓇᖅᑐᒦᑎᑦᑎᔾᔪᑎᒃᓴᖃᓐᖏᑦᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ.  ᑲᒥᓴᓇ ᐊᑐᓕᖁᔭᓕᐅᖅᐳᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᓕᕆᔨᒃᑯᓪᓗ ᕿᒥᕐᕈᓇᖁᓪᓗᒋᑦ ᐸᕐᓇᐅᑎᓂᒃ ᐊᓯᒨᖅᑕᐅᖃᑦᑕᓐᖏᓐᓂᖅᓴᐅᖁᓪᓗᒋᑦ 
ᑎᑎᖅᑲᒃᑯᕕᒃᑎᒎᖅᑎᑕᖏᑦ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᐃᓄᓕᕆᔨᒃᑯᓐᓂᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐊᒻᒪ 
ᑮᓇᐅᔭᓕᕆᔨᒃᑯᓐᓂᑦ ᑭᐅᔾᔪᑏᑦ ᐱᓚᐅᖅᑕᕗᑦ.  ᐃᓄᓕᕆᔨᒃᑯᑦ ᐊᑐᓕᖁᔭᕐᓂᒃ ᐊᖏᖅᓯᓚᐅᖅᑐᑦ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓚᖏᓐᓂᒃ ᐊᑐᓕᖁᔭᕐᓂᒃ ᐊᖏᖅᓯᓚᐅᖅᑐᑦ, ᑕᒪᕐᒥᐅᓐᖏᑦᑐᖅ.  
ᑮᓇᐅᔭᓕᕆᔨᒃᑯᑦ ᐊᑐᓕᖁᔭᕐᓂᒃ ᐊᖏᖅᓯᓚᐅᓐᖏᑦᑐᑦ ᐋᒃᑳᖅᓯᓐᖏᖢᑎᒡᓗ, ᑭᓯᐊᓂ ᐊᐅᓚᑕᖏᑕ 
ᐃᓚᖏᑦ ᑭᒡᓕᓕᐅᖅᑕᐅᓯᒪᓂᖏᑦ ᓂᓪᓕᐅᑕᐅᓚᐅᖅᑐᑦ.  ᐃᖅᑲᓇᐃᔭᖅᑐᓕᕆᔨᒃᑯᓐᓅᖅᑐᒃᓴᓂᒃ 
ᐊᑐᓕᖁᔭᕐᓂᒃ ᐱᑕᖃᓚᐅᓐᖏᑦᑐᖅ. 

 

ᑮᓇᐅᔭᑦ ᐅᓂᒃᑳᖏᑦ 
ᐅᑯᐊ ᓈᓴᐅᑏᑦ 2024-25 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᑐᐃᓐᓇᕈᖅᑕᐅᓚᐅᖅᑐᑦ ᔫᓂ 10, 
2025-ᒥ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ, ᐊᒻᒪ ᓇᓗᓇᐃᖅᓯᓯᒪᓪᓗᑎᒃ 
ᑮᓇᐅᔭᖅᑑᑕᐅᓪᓚᕆᓚᐅᖅᑐᓂᒃ ᐅᓪᓗᕐᒧᑦ ᑕᕝᕗᖓ ᑎᑭᖢᒍ.  ᓈᓴᐅᑎᖏᑦ 
ᐋᖅᑭᒋᐊᖅᑕᐅᑐᐃᓐᓇᕆᐊᓖᑦ ᒐᕙᒪᒃᑯᑦ ᑮᓇᐅᔭᓕᕆᔨᖏᓐᓄᑦ. 

 

ᖃᓄᐃᑦᑑᓂᖏᑦ ᐊᑐᕈᒫᖅᑐᑦ ᐊᑐᓪᓚᕆᓚᐅᖅᑐᑦ 
ᐃᖅᑲᓇᐃᔭᐃᓐᓇᖅᑐᑦ ᑮᓇᐅᔾᔭᒃᓵᖏᑦ 256,000 256,966 
ᖃᖓᑦᑕᐅᑏᑦ ᓄᒃᑕᐅᑎᓪᓗ 9.000 4,763 
ᓱᓇᒃᑯᑖᑦ ᐃᓚᒃᓴᓪᓗ 5,000 0 
ᓂᐅᕕᖅᑕᑦ ᐱᔨᑦᑎᕈᑏᑦ 15,000 5,867 
ᐱᔨᑦᑎᕈᑏᑦ ᑳᓐᑐᕌᒃᑕᐅᓯᒪᔪᑦ 100,000 62,598 
ᐊᑭᓕᕆᓖᑦ ᐊᑭᓕᐅᑎᓪᓗ 5,000 4,650 
ᖃᕆᓴᐅᔭᑦ ᐃᓚᒃᓴᖏᑦ ᓱᓇᒃᑯᑖᖏᓪᓗ 10,000 2,677 
ᑲᑎᓪᓗᒋᑦ 400,000 337,522* 

*ᖃᓂᓐᓂᖅᐹᕐᒨᖅᑎᑕᐅᓂᖏᓐᓄᑦ 
ᑲᑎᓕᒫᖅᑐᑦ ᐊᔾᔨᒋᓐᖏᑕᖏᑦ 

